
Իրավական ակտի ընդունման անհրաժեշտությունը
Սույն որոշման ընդունման անհրաժեշտությունը պայմանավորված է՝
1. Կորոնավիրուսի տնտեսական հետևանքների նվազեցման և վերացման միջոցառումների շրջանակում ՀՀ կառավարության 2020 թվականի օգոստոսի 13-ի «Կորոնավիրուսի տնտեսական հետևանքների չեզոքացման քսանչորսերորդ միջոցառումը հաստատելու մասին»  N 1355-Լ և 2020 թվականի սեպտեմբերի 22-ի «Կորոնավիրուսի տնտեսական հետևանքների չեզոքացման քսանհինգերորդ միջոցառումը հաստատելու մասին» N 1549-Լ որոշումների ֆինանսական միջոցների ապահովման պահանջներով,
2. [bookmark: _Hlk44359539] «Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման (այսուհետ՝ Որոշում) նախագծի ընդունումը պայմանավորված է Կորոնավիրուսի տնտեսական հետևանքների չեզոքացման քսանչորսերորդ միջոցառման 4-րդ կետի 5-րդ ենթակետի միջոցառման կատարումն ապահովելու անհրաժեշտությամբ,
3. Կորոնավիրուսի տնտեսական հետևանքների նվազեցման և վերացման միջոցառումների շրջանակում ՀՀ կառավարության 2020 թվականի հուլիսի 2-ի «Հայաստանի Հանրապետությունում աշնանացան ցորենի արտադրության խթանման պետական աջակցության ծրագիրը հաստատելու մասին»  N 1148-Լ որոշմամբ ստանձնած պարտավորությունների կատարման պահանջներով,
4. 2020 թվականի նոյեմբերի 30-ի № 02/04.6/51027-2020 և դեկտեմբերի 8-ի № 02/11.8/51875-2020 հանձնարարականների կատարմամբ,
5. Կորոնավիրուսի տարածման կանխարգելման հետևանքների նվազեցման և վերացման միջոցառումների շրջանակում կորոնավիրուսային վարակման կասկածելի անձանց մեկուսացման ապահովմամբ:

Ընթացիկ իրավիճակը և խնդիրները։

ՀՀ կառավարության 2020 թվականի սեպտեմբերի 22-ի «Կորոնավիրուսի տնտեսական հետևանքների չեզոքացման քսանհինգերորդ միջոցառումը հաստատելու մասին»  N 1549-Լ որոշման շահառու հանդիսացող կորոնավիրուսի տարածման հետևանքով տուժած զբոսաշրջության ոլորտը սպասարկող տրանսպորտային ընկերությունների վարկային պարտավորությունների կատարմանը՝ ստեղծված իրավիճակում վերջիններիս գործունեության շարունակականությունն ապահովելու, ինչպես նաև զարգացման նպատակով ձեռքբերված վարկի դիմաց գրավի առարկա հանդիսացող գույքը պաշտպանելու նպատակով։ Տրվող աջակցության շրջանակներում երկրորդ փուլով վարկերի տոկոսները սուբսիդավորելու նպատակով անհրաժեշտ է 32,582,300 դրամի չափով ֆինանսական միջոցների ներգրավում՝ 16 շահառուի հաշվարկով։ Միջոցառման շրջանակներում շահառու համարվող տնտեսավարողների փոխհատուցվող վարկերի և փոխհատուցման ենթակա գումարի համապատասխան հաշվարկների վերաբերյալ տեղեկանքը կցվում է /առդիր1/։ 
Կորոնովիրուսի տնտեսական հետևանքների չեզոքացման քսանչորսերորդ միջոցառման 4-րդ կետի 5-րդ ենթակետի շրջանակներում ընդունված Կառավարության 2020 թվականի հոկտեմբերի 8-ի N 1659-Լ որոշմամբ տնտեսավարող սուբյեկտին տրամադրվում է աջակցություն 2020 թվականի սեպտեմբերի 1-ից մինչև դեկտեմբերի 31-ը «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220820 ծածկագրին դասվող ապրանքների (կոնյակի սպիրտ և շշալցված կոնյակ) 100 հազար (100-տոկոսանոց սպիրտի հաշվարկով) լիտրը գերազանցող չափով իրացված, այդ թվում՝ արտահանված արտադրանքի համար վճարված լրացուցիչ պետական տուրքի չափով։ Հայաստանի Հանրապետության 2020 թվականի պետական բյուջեով ՀՀ կառավարության 2020 թվականի հոկտեմբերի 16-ի N 1694-Ն որոշմամբ վերը նշված միջոցառման կատարումն ապահովելու նպատակով Էկոնոմիկայի նախարարությանը հատկացվել է 350.0 մլն դրամ, դիմել են 13 շահառու, որոնցից փաստացի օժանդակություն է տրամադրվել 12 շահառուի՝ 274.3 մլն դրամի չափով, իսկ 1 շահառուի հայտը կբավարարվի 2021 թվականին։ Սույն Որոշման նախագծով առաջարկվում է վերը նշված միջոցառման կատարումն ապահովելու նպատակով հատկացնել է 165.0 մլն դրամ, իսկ շահառուների թիվը նախատեսվում է 15։ Միջոցառման ֆինանսական և ոչ ֆինանսական ցուցանիշների հաշվարկները կատարվել են տվյալ միջոցառման 2020 թվականի փաստացի կատարողական ցուցանիշների հիման վրա՝ հաշվի առնելով նաև այն հանգամանքը, որ նախատոնական առևտրով պայմանավորված դեկտեմբեր ամսվա իրացման ծավալներն ավելի բարձր են լինում, քան նախորդ ամիսներին, բացի այդ ըստ օժանդակության տրամադրման ընթացակարգի շահառուները տվյալ ամսվա օժանդակությունն ստանալու համար կարող են դիմել հաջորդող երկու ամսվա ընթացքում, հետևաբար 2020 թվականի նոյեմբեր և դեկտեմբեր ամիսներին իրացված արտադրանքի համար օժանդակության ստացման համար շահառուները կարող են դիմել 2021 թվականի հունվար և փետրվար ամիսներին։ 
ՀՀ կառավարության 2020 թվականի հուլիսի 2-ի N 1148-Լ որոշմամբ հաստատված «Հայաստանի Հանրապետությունում աշնանացան ցորենի արտադրության խթանման պետական աջակցության» ծրագրի շրջանակներում, 2020 թվականին ՀՀ էկոնոմիկայի նախարարության կողմից հրապարակված մատակարարները (թվով 18) սույն ծրագրով նախատեսված ՀՀ մարզերում իրականացրել են աշնանացան ցորենի սերմնացուի վաճառք: Մատակարարների կողմից կնքվել է 2751 պայմանագիր, որի շրաջանակներում վաճառվել է 4184 տոննա աշնանացան ցորենի սերմնացու: Նախարարության կողմից 2020 թվականին վավերացվել է թվով 1844 պայմանագիր (2780 տոննա) և տրամադրվել է 193.07 մլն. ՀՀ դրամ փոխհատուցում, թվով 907 պայմանագիր (1414 տոննա) 99.0 մլն ՀՀ դրամ փոխհատուցման գումարով, վերադարձվել է մատակարարներին՝ թերությունների շտկման նպատակով, վերջինս նախատեսվում է տրամադրել 2021 թվականին: Անհրաժեշտ 99.0 մլն դրամ գումարը առաջարկվում է տրամադրել 1059. Բուսաբուծության խթանման և բույսերի պաշտպանության ծրագրի «12001. Հացահատիկային, հատիկաընդեղենային և կերային մշակաբույսերի սերմնաբուծության զարգացման աջակցության» միջոցառմամբ նախատեսված ֆինանսական միջոցներից: 
Ադրբեջանի Հանրապետության կողմից զինված հարձակման  արդյունքում Արցախից ՀՀ տարբեր բուժհաստատություններ են տեղափոխվել պատերազմական գործողությունների  հետևանքով վիրավորում ստացած Արցախի Հանրապետության քաղաքացիներ: Պայմանավորված նշված քաղաքացիների բուժումը Երևան քաղաքում իրականացնելու անհրաժեշտությամբ՝ գործարկվել են տարատեսակ կառույցներ վերը նշված կատեգորիայի անձանց և նրանց ընտանիքի անդամների կեցության խնդիրը լուծելու նպատակով: Նույն նպատակով մայրաքաղաքում գործող  «Վալենսիա» հյուրանոց տեղափոխվել և  շարունակում են բնակվել արցախցի զինծառայողներ և վերջիններիս ընտանիքի անդամներ, որոնց թիվը ներկայումս կազմում է շուրջ 60 հոգի: Հյուրանոցը տրամադրվում է բացառապես պատերազմի ընթացքում վիրավորում ստացած այն զինծառայողներին և նրանց ընտանիքի անդամներին, ովքեր կարիք ունեն շարունակել խնամքը արտահիվանդանոցային պայմաններում: Քաղաքացիների սննդի ապահովումը իրականացվել է հյուրանոցի աշխատակազմի և մասնավոր հատվածի տարբեր կազմակերպությունների միջոցների հաշվին: Հաշվի առնելով «Վալենսիա» հյուրանոցի ֆինանսական դժվարությունները՝ 2020 թվականի պետական բյուջեով դեկտեմբեր ամսվա համար նախատեսվել է հատկացնել 6000.0 հազ. դրամ, որից սակայն փաստացի տրամադրվել է 4560.0 հազ. դրամ, ըստ ներկայացված հաշիվ-ապրանքագրերի: Ներկայումս անհրաժեշտ է առաջիկա 2 ամիսների համար ևս սննդի ապահովման ծառայությունները ձեռք բերել պետական բյուջեի միջոցներից՝ անմիջապես գնման պայմանագիր կնքելով հյուրանոցի հետ: Սույն նպատակով 60 անձի հաշվարկով (1 անձը օրական - 4000 դրամ, 60 օր) անհրաժեշտ է հատկացնել 14 400.0 հազ. դրամ ֆինանսական միջոցներ: 
[bookmark: _GoBack]Տարհանված անձանց մեջ կան նաև առողջական խնդիրներ ունեցող անձինք, որոնց պարբերաբար անհրաժեշտ է իրականացնել հեմոդիալիզ։ Հաշվի առնելով նաև ստեղծված իրավիճակում հիվանդանոցների ծանրաբեռնվածությունը՝ հոկտեմբերի 4-ից ձեռք է բերվել հյուրանոցային ծառայություն՝ նշյալ անձանց կեցությունն ապահովելու նպատակով (ՀՀ առողջապահության նախարարության գրությունները կցվում են)։ Սույն ծառայության մասով «Սոչի Պալաս» հյուրանոցի շահագործումն ապահովելու նպատակով ՀՀ էկոնոմիկայի նախարարության և «ՍՊ Հոլդինգ» ՍՊԸ-ի միջև կնքվել է «Ռազմական դրության ժամանակ պետության կարիքների համար ծառայությունների մատուցման պայմանագիր» (24․10․2020թ․ N326-20): Ներկայումս ընկերությունը շարունակում է հյուրանոցային ծառայություն մատուցել հեմոդիալիզի կարիք ունեցող տարհանված անձանց: 
2020 թվականի նոյեմբերի 30-ի № 02/04.6/51027-2020 հանձնարարականի շրջանակներում ընդունված ՀՀ կառավարության 2020 թվականի դեկտեմբերի 1-ի N 1916-Ն որոշման համաձայն թվով 1550 արձակուրդ ստացած զինծառայողների Արցախից Հայաստանի Հանրապետություն ուղևորափոխադրման նպատակով տրանսպորտային ծառայությունների մատուցման պայմանագիր է կնքվել «Հակոբ Վարդանյան» անհատ ձեռնարկատիրոջ հետ: Ներկայումս շարունակաբար անհրաժեշտ է կազմակերպել ևս 8500 զինծառայողների տեղափոխում: Սույն նախագծով առաջարկվում է ՀՀ կառավարության պահուստային ֆոնդից, մինչև 2021 թվականի մարտի 15-ը սույն գործընթացն իրականացնելու նպատակով, կնքված պայմանագրի շրջանակներում «Հակոբ Վարդանյան» ԱՁ-ին տրամադրել ևս 72 250 000 դրամ մեկ զինծառայողի համար միջինը մոտ 8500 դրամ հաշվարկով:
Կորոնավիրուսային հիվանդության հաստատված ախտորոշմամբ անձանց բուժումն ու խնամքն ապահովելու, ինչպես նաև վարակի տարածումը կանխելու նպատակով՝ անհրաժեշտություն է առաջացել ներգրավել հյուրանոցային և սննդի սպասարկման ծառայություններ մատուցող կազմակերպություններ։ Վերապրոֆիլավորված բժշկական հաստատություններում բուժում ստացող անձանց և վերջիններիս սպասարկող բուժաշխատողների ամենօրյա սննդի մատակարարման կազմակերպման նպատակով ՀՀ էկոնոմիկայի նախարարության և բժշկական կենտրոններում սնունդ մատակարարող կազմակերպությունների միջև կնքվել են պայմանագրեր (հաշվարկները կցվում են՝ առդիր 2)։
Հաշվի առնելով վերոնշյալը, 2020թ․ սեպտեմբերի 28-ից, հրատապությունից ելնելով, որոշվել է ծառայեցնել «Ռէժինէ» հյուրանոցը որպես կորոնավիրուսային հիվանդության հաստատված ախտորոշմամբ անձանց բուժման վայր։ Հյուրանոցի ընտրությունը պայմանավորված է վերջինիս տեղադիրքով՝ Նորք-Մարաշ վարչական շրջան, որտեղ տեղակայված են նաև վերապրոֆիլավորված «Ինֆեկցիոն հիվանդությունների ազգային կենտրոն» ՓԲԸ-ն և «Վնասվածքաբանության և օրթոպեդիայի գիտական կենտրոն» ՓԲԸ-ն (կցվում է ՀՀ առողջապահության նախարարության գրությունը)։ «Ռէժինէ» հյուրանոցի շահագործումն ապահովելու նպատակով ՀՀ էկոնոմիկայի նախարարության և «Ռէժինէ» ՍՊԸ-ի միջև կնքվել է «Ծառայությունների մատուցման  պայմանագիր» (24․10․2020թ․ N328-20)։

 Նախագծի մշակման գործընթացում ներգրավված ինստիտուտները և անձինք։ Սույն Որոշման նախագիծը մշակվել է Էկոնոմիկայի նախարարության կողմից: 

ՏԵՂԵԿԱՆՔ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ  ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ  ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ

««Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու և Հայաստանի Հանրապետության էկոնոմիկայի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություն չի սպասվում։

ՏԵՂԵԿԱՆՔ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ  ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ  ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ


1. Այլ իրավական ակտերում փոփոխությունների և/կամ լրացումների անհրաժեշտությունը
««Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու և Հայաստանի Հանրապետության էկոնոմիկայի նախարարությանը գումար հատկացնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա։
2. Միջազգային պայմանագրերով ստանձնած պարտավորությունների հետ համապատասխանությունը
««Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու և Հայաստանի Հանրապետության էկոնոմիկայի նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորություններին։




